
	1. ֆինանսների նախարարություն

	1.	1155 ծրագրի 11002 միջոցառման համար նախատեսված 208.2 մլն դրամի շրջանակներում նախատեսվում էր մաքրել 271 հա ջրածածկ տարածք (արդյունքում մաքրված տարածքների մասնաբաժինը մաքրման ենթակա տարածքներում կկազմեր 16 %), որն ամրագրված է նաև Սևանա լճի էկոհամակարգի վերականգնման, պահպանման, վերարտադրման և օգտագործման 2021 թվականի միջոցառումների տարեկան ծրագրում: Մինչդեռ Նախագծով առաջարկվում է մաքրել 50 հա ջրածածկ տարածք (արդյունքում մաքրված տարածքների մասնաբաժինը մաքրման ենթակա տարածքներում կկազմի 3 %): Ընդ որում Նախագծի առաջարկվող վերաբաշխման անհրաժեշտությունը հիմնավորվում է վերոնշյալ աշխատանքների սահմանված ժամկետներում և ծավալներով իրականացմամբ, որն ամրագրված է նաև Նախագծի 2-րդ կետով: 
Հետևաբար պետական բյուջեից հատկացվող միջոցների արդյունավետությունը գնահատելու համար անհրաժեշտ է վերլուծել ծրագրային ծավալային ցուցանիշներից ցածր (շեղվող) ծավալով նախատեսվող աշխատանքների կատարման դինամիկան և դրա   ազդեցությունը շրջակա միջավայրի վրա միջնաժամկետ ժամանակահատվածում (արդյոք ՊՈԱԿ-ի կողմից նախատեսվող աշխատանքները կրելու են շարունակական բնույթ և ինչ ազդեցություն են ունենալու Սևանա լճի աղտոտվածության, էկոհամակարգի վերականգնման, պահպանման գործում):
	Չի ընդունվել
Նախագծի հիմնավորման մեջ պարզաբանված են,  ՀՀ 2021 թվականի պետական բյուջեով 11002 «Սևանա լճի ջրածածկ անտառտնկարկների մաքրման աշխատանքներ» միջոցառման մասով նախատեսված հատկացումների վերաբաշխման նպատակահարմարությունն ու անհրաժեշտությունը՝ ինչի համար հիմք են հանդիսացել նույն միջոցառման 2020 թվականի փաստացի կատարողական ցուցանիշները։
Հաշվի առնելով, որ ներկայումս վերջնական բանակցային փուլում են գտնվում «EU4Sevan» ծրագրի շրջանականերում  շրջակա միջավայրի նախարարության կողմից ներկայացված առաջարկությունները, այդ թվում՝ ժամանակակից մեթոդներով Սևանա լճի մաքրման ենթակա տարածքների ուսումնասիրության, քարտեզագրման և գնահատման աշխատանքների իրականացումը և  ամբարձիչ մեքենայի ձեռքբերումը, ներկա փուլում իրատեսական չէ առկա 2019-2021թթ. համար հաստաված նախագծանախահաշվային փաստաթղթերով սահմանված ցուցանիշների հիման վրա համապատասխան վերլուծությունների իրականացումը։

	2. Նախագծով նախատեսվում է 132,570.0 հազ. դրամն ուղղել մասնագիտացված մեքենամեխանիզմների և հատուկ սարքավորումների ձեռք բերմանը: Մինչդեռ Նախագծին կից չեն ներկայացվել ձեռքբերվելիք տրանսպորտային սարքավորումների միավոր արժեքների գնորոշման աղբյուրները։ 
 Բացի այդ ՊՈԱԿ-ին նոր տրանսպորտային միջոցների հատկացման և վերջինիս կողմից շահագործման անհրաժեշտությունն ու նպատակահարմարությունը լրացուցիչ հիմնավորման կարիք ունի՝ ՊՈԱԿ-ում առկա փաստացի մասնագիտացված մեքենամեխանիզմների և հատուկ սարքավորումներով տեխնիկական ապահովվածության, կարիքների, այդ թվում՝ մարդկային ռեսուրսների գնահատման հետ համադրության համատեքստում:
	Ընդունվել է 
«Գնումների մասին» ՀՀ օրենքի 15-րդ հոդվածի 6-րդ մասի հիման վրա պայմանով կնքված պայմանագրերի օրինակները կցվում են:

	3. Առաջարկվող վերաբաշխմամբ նախատեսվում է 75,6 մլն դրամը հատկացնել ՊՈԱԿ-ին՝ Սևանա լճի ջրածածկ անտառտնկարկների մաքրման նպատակով տեխնիկական միջոցների սպասարկման ապահովմանը: Մինչդեռ Նախագծին կից ներկայացվել է միայն 2021 թվականի աշխատանքների իրականացման ծախսերի նախահաշվիվը՝ առանց հստակ նշելու յուրաքանչյուր միավորի ծախսային հոդվածի գնագոյացման սկզբունքները, իրավական հիմքերը և համապատասխան հիմնավորումները: 
Միաժամանակ նկատի ունենալով, որ նախագծին կից հիմնավորման համաձայն՝ N8 հավելվածում ներառված գնման առարկաները ձեռք են բերվում ՀՀ շրջակա միջավայրի նախարարության կողմից, սակայն շահագործվելու են ՊՈԱԿ-ի կողմից, ուստի առաջարկում ենք քննարկման առարկա դարձնել, թե ով է ապահովելու ձեռք բերվող սարքավորումների հետագա պահպանման (այդ թվում չշահագործման դեպքում) ծախսերը, որքան է կազմելու դրանց տեխնիկական սպասարկման ծախսերը: 
	Ընդունվել է 
Նախագծի հիմանվորման մեջ  կատարվել է լրացում, որով պարզաբանվել են ձեռք բերվող սարքավորումների հետագա շահագործման հետ կապված ծախսերի ֆինասավորման աղբյուրները:

	Բացի այդ Նախագծով չի հստակեցվում, թե ինչ կարգավիճակով է ՀՀ ձեռք բերվող գույքը տրամադրելու ՊՈԱԿ-ին:
	Ընդունվել է 
Նախագծի հիմնավորման մեջ կատարվել է լրացում, համաձայն որի նախատեսվում է շրջակա միջավայրի նախարարության կողմից ձեռքբերված գույքի տրամադրումը «Սևան» ԱՊ-ին իրականացնել նվիրատվության պայմանագրի հիման վրա:

	4. Մինչ այժմ Սևանա լճի ջրածածկ անտառատնկարկների մաքրման աշխատանքներն իրականացվում են մրցութային կարգով և հաղթող ճանաչված ընկերության կողմից ծառայություններ մատուցելու և ծախսերը հաշվարկելու նպատակով ՀՀ կառավարության 25.07.2013թ. N809-Ն որոշմամբ սահմանվել են այդ աշխատանքների առանձին գործողությունների նորմաները: Հետևաբար հաշվի առնելով նշվածը, անհրաժեշտ է հստակեցնել սահմանված նորմաների կիրառելիությունը Նախագծի ընդունման պարագայում «Սևան» ազգային պարկ» ՊՈԱԿ-ի կողմից վերոնշյալ աշխատանքների իրականացման դեպքում ծախսերը հաշվարկելիս:
	Ընդունվել է 
Նախագծի հիմնավորման մեջ կատարվել է լրացում, որով ամրագրվում է, որ մաքրման ենթակա տարածքների գույքագրման արդյունքում արձանագրված համապատասխան մակերեսերի մաքրման համար կիրառելի են ՀՀ կառավարության 25.07.2013թ. N809-Ն որոշմամբ սահմանված են նորմաները:

	Ինչ վերաբերում է Նախագծի խմբագրումներին ապա առաջարկում ենք.
-	մասնագիտացված մեքենամեխանիզմների և հատուկ սարքավորումների ձեռք բերման նպատակով 132,6 մլն դրամը բյուջետային ծախսերի տնտեսագիտական դասակարգման «Այլ մեքենաներ և սարքավորումներ» հոդվածի փոխարեն նախատեսել բյուջետային ծախսերի տնտեսագիտական դասակարգման «Տրանսպորտային սարքավորումներ» հոդվածով և ըստ այդմ խմբագրել Նախագծի 2-րդ կետը և համապատասխան հավելվածը։ 
-	Նախագծի 2-րդ կետում և N 2 հավելվածում ճշտել «11002. Սևանա լճի ջրածածկ անտառտնկարկների մաքրում» միջոցառման դասիչը:
-	Ճշգրտել Նախագծի և հավելվածների միջև առկա անհամապատասխանությունը՝ Սևանա լճի ջրածածկ անտառտնկարկների մաքրման նպատակով տեխնիկական միջոցների սպասարկման ծախսերի գծով:
-	Նախագծի N 1 հավելվածի աղյուսակում անհրաժեշտ է ճշտել 32002 միջոցառման տեսակը, իսկ Նախագծի N 5 և N 6 հավելվածներում՝ «Սևանա լճի ջրածածկ անտառտնկարկների մաքրման նպատակով տեխնիկական միջոցների ձեռքբերում» միջոցառման դասիչը։ Միաժամանակ առաջարկում ենք Նախագծի N 5 և N 6 հավելվածների մասնագիտացված մեքենամեխանիզմների (էքսկավատոր, բուլդոզեր) տողերում նշված տրանսպորտային սարքավորումները (էքսկավատոր, բուլդոզեր) տարանջատել և ներկայացնել առանձին տողերով։ 
-	Նախագծի հավելվածներում առկա են անհամապատասխանություններ, մասնավորապես NN 1, 5 և 6 հավելվածներում առաջարկվում է 208.2 մլն դրամի չափով վերաբաշխումն ամբողջությամբ իրականացնել ՀՀ կառավարության պահուստային ֆոնդի միջոցով, մինչդեռ N 2 հավելվածում ՀՀ կառավարության պահուստային ֆոնդի միջոցով առաջարկվում է վերաբաշխել ընդամենը 132.6 մլն դրամը:
-	Նախագծի N8 հավելվածով ներկայացված գնումների պլանում ներառված գնման առարկաների ԳՄԱ կոդերի անվանումները անհրաժեշտ է համապատասխանեցնել գնումների միասնական անվանացանկում ներառված ԳՄԱ կոդերի անվանումներին:
-	Քանի որ Նախագծով առաջարկվող վերաբաշխումն իր մեջ ներառում է ՀՀ կառավարության պահուստային ֆոնդից հատկացում, ուստի առաջարկում ենք ներկայացնել նաև ՀՀ կառավարության 30.12.2020թ. N2215-Ն որոշման N12 հավելվածի 10-րդ կետում ամրագրված համապատասխան հավելվածը:
Միաժամանակ առաջարկում ենք Նախագիծը ներկայացնել ՀՀ վարչապետի 15.03.2021թ. N 02/16.10/7977-2021 հանձնարարականի պահանջներին համապատասխան։
	Ընդունվել է 
Ներկայացված խմբագրական բնույթի թերություններն ամբողջությամբ շտկվել են:

	2. Արդարադատության նախարարություն
	13.05.2021թ.
N01/27.1/12303

	         1. Նախագծի վերնագրում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,» բառերն անհրաժեշտ է փոխարինել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ» բառերով՝ նկատի ունենալով նախագծով հաստատվող հավելվածի N3-ի և «Նորմատիվ իրավական ակտերի մասին» ՀՀ օրենքի 12-րդ հոդվածի պահանջները: 
      2. Նախագծի վերնագրում «ՓՈՓՈԽՈՒԹՅՈՒՆ ԵՎ ԼՐԱՑՈՒՄ» բառերն անհրաժեշտ է փոխարինել «ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ» բառերով՝ նկատի ունենալով նախագծի 1-ին կետի, նախագծով հաստատվող հավելվածի N1-ի, N2-ի, N4-ի, N5-ի, N6-ի, N7-ի և N8-ի «Նորմատիվ իրավական ակտերի մասին» ՀՀ օրենքի 12-րդ հոդվածի պահանջները: 
      3. Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածին:
      4. Նախագծի 1-ին կետում «փոփոխություն և լրացում» բառերն անհրաժեշտ է փոխարինել «փոփոխություններ» բառով՝ համաձայն նախագծով հաստատվող հավելվածի N3-ի վերնագրի պահանջների:
	Ընդունվել է 
Նախագծի համապատասխան տողերը խմբագրվել են:

		ՀՀ կառավարության Ֆինանսատնտեսական նախարարական կոմիտեի նիստի արձանագրություն (9-րդ կետ)
	27.05.2021թ.
02/16.4/17231



1) Ֆինանսների նախարարարության առաջարկ
Նախագծով առաջարկվում է Սևանա լճի ափամերձ ջրածածկ անտառտնկարկների մաքրման աշխատանքներն իրականացնելու նպատակով ՀՀ 2021 թվականի պետական բյուջեով նախատեսված «1155. Բնական պաշարների և բնության հատուկ պահպանվող տարածքների կառավարում և պահպանում» ծրագրի «11002. Սևանա լճի ջրածածկ անտառտնկարկների մաքրում» միջոցառման համար նախատեսված 208,238.5 հազ. դրամ գումարից 132,570.0 հազ. դրամն ուղղել մասնագիտացված մեքենամեխանիզմների և հատուկ սարքավորումների ձեռք բերմանը, իսկ 75,668.5 հազ. դրամը՝ «Սևան» ազգային պարկ» ՊՈԱԿ-ին (այսուհետ՝ ՊՈԱԿ)՝ Սևանա լճի ջրածածկ անտառտնկարկների մաքրման նպատակով տեխնիկական միջոցների սպասարկման ապահովմանը:
		                        01.06.2021թ.
                       ԿԱ/96-2021
	27.05.2021թ.
02/16.4/17231




	Այդ կապակցությամբ հարկ է նշել, որ «11002. Սևանա լճի ջրածածկ անտառտնկարկների մաքրում» միջոցառման գծով վերաբաշխման ենթակա գումարը 1-ին կիսամյակում կազմում է 104,119.3 հազ. դրամ, մինչդեռ վերջինիս գծով մնացորդը 31.05.2021թ. դրությամբ կազմում է 70,801.1 հազ. դրամ:

	Ընդունվել է 
«11002. Սևանա լճի ջրածածկ անտառտնկարկների մաքրում» միջոցառման գծով վերաբաշխման ենթակա գումարի չափը ճշգրտվել է և 1-ին կիսամյակի 104,119.3 հազ. դրամից նվազեցվել է մնացորդային 70,801.1 հազ. դրամի չափով: Հաշվի առնելով սույն որոշման նախագծի քննարկման  տևական  ժամանակահատվածը, «Սևան» ազգային պարկ» ՊՈԱԿ-ին  Սևանա լճի մաքրման նպատակով ձեռք բերվող տեխնիկական միջոցների սպասարկման ապահովմանը ուղղվող 2021 թվականի 9 ամիսների (հաշվարկը կցվում է) համար հաշվարկված գումարը վերահաշվարկվել է 3 ամսվա  կտրվածքով ՝ 70.801.1 հազ.դրամից նվազեցվելով 25,222.8 հազ.դրամի:
Ի կատարումն վարչապետի 01.06.2021թ. N02/16.10/17702 հանձնարարականի  ներկայացվել է մնացորդային 50445,67 հազ դրամ գումարը նվազեցնելու  առաջարկություն՝ կառավարության պահուստային ֆոնդ  ուղղելու նպատակով:

	1. Նախագծի վերաբերյալ ՀՀ ֆինանսների նախարարության կողմից կատարված դիտողությունները հաշվի են առնվել մասամբ: Մասնավորապես.
· Առաջարկվել էր ՊՈԱԿ-ում առկա փաստացի մասնագիտացված մեքենամեխանիզմների և հատուկ սարքավորումներով տեխնիկական ապահովվածության, կարիքների, այդ թվում՝ մարդկային ռեսուրսների գնահատման հետ համադրության համատեքստում հիմնավորել ՊՈԱԿ-ին նոր տրանսպորտային միջոցների հատկացման և վերջինիս կողմից շահագործման անհրաժեշտությունն ու նպատակահարմարությունը մինչդեռ չեն ներկայացվել համապատասխան հիմնավորումները:
· Առաջարկվել էր վերլուծել ծրագրային ծավալային ցուցանիշներից ցածր (շեղվող) ծավալով նախատեսվող աշխատանքների կատարման դինամիկան և դրա   ազդեցությունը շրջակա միջավայրի վրա միջնաժամկետ ժամանակահատվածում, որի վերաբերյալ Ամփոփաթերթում նշվել է, որ հաշվի առնելով, որ ներկայումս վերջնական բանակցային փուլում են գտնվում «EU4Sevan» ծրագրի շրջանականերում շրջակա միջավայրի նախարարության կողմից ներկայացված առաջարկությունները, այդ թվում՝ ժամանակակից մեթոդներով Սևանա լճի մաքրման ենթակա տարածքների ուսումնասիրության, քարտեզագրման և գնահատման աշխատանքների իրականացումը և  ամբարձիչ մեքենայի ձեռքբերումը, ներկա փուլում իրատեսական չէ առկա 2019-2021թթ. համար հաստատված նախագծանախահաշվային փաստաթղթերով սահմանված ցուցանիշների հիման վրա համապատասխան վերլուծությունների իրականացումը։ 
Հաշվի առնելով, որ «EU4Sevan» ծրագրի շրջանականերում շրջակա միջավայրի նախարարության կողմից ներկայացված առաջարկությունները գտնվում են դեռևս բանակցային փուլում, ուստի պետական բյուջեից հատկացվող միջոցների արդյունավետությունը գնահատելու նպատակով կրկին անգամ առաջարկում ենք ներկայացնել առաջարկվող վերաբաշխման արդյունքում միջոցառման իրականացման արդյունավետությունն ու նպատակահարմարությունը:
Նախագծին կից հիմնավորման համաձայն՝ հավելված 8-ում ներառված գնման առարկաները նախատեսվում է նվիրատվության պայմանագրի հիման վրա հատկացնել «Սևան» ԱՊ» ՊՈԱԿ-ին, սակայն նախագծին կից ներկայացված չեն սարքավորումների պահպանմանն ու տեխնիկական սպասարկմանն առնչվող համապատասխան հաշվարկները: Հիմնավորմամբ նշվել է, որ 75,668.5 հազար դրամը նախատեսվում է ուղղել «Սևան» ազգային պարկ» ՊՈԱԿ-ին՝ վերոնշյալ տեխնիկական միջոցների սպասարկման ապահովմանը: Սակայն այս կապակցությամբ նշենք, որ վերոնշյալ դրամի շրջանակներում նախատեսվում է ապահովել պահպանման ծախսերը կիսամյակային կտրվածքով: Հետևաբար կրկին անգամ առաջարկում ենք հստակեցնել ձեռք բերվող մեքենա մեխանիզմների հետագա տարիների սպասարկման ծախսերը և ֆինանսավորման աղբյուրները:

	Ընդունվել է 
· Ծրագրային ոչ ֆինասական ցուցանիշներից ցածր ծավալը նախատեսված է միայն 2021 թվականի համար՝ ինչը պայմանավորված է նախագծի ընդունման պարագայում, սարքավորումների ձեռքբերման դեպքում մինչև տարեվերջ աշխատանքների իրականացման հնարավոր ժամկետներով /3 ամիս/։ Հաջորդ տարիների ցուցանիշը կսահմանվի՝ հիմք ընդունելով համապատասխան նոր նախագծանախահաշվային փաստաթղթերը։
Հարկ է նշել, որ արդեն իսկ «ЕU4SEVAN» ծրագրի շրջանակներում UNDP կողմից իրականացվող բաղադրչի կողմից հաստավել է մոտ 60,0 հազար դոլար գումարի սահմաններում ամբարձիչ մեքենայի ձեռքբերումը։ Ներկայումս, շրջակա միջավայրի նախարարության կողմից մշակվում է վերջինիս տեխնիկական բնութագիրը։
Ինչպես նաև «EU4Sevan» ծրագրի շրջանականերում շրջակա միջավայրի նախարարության կողմից ներկայացված առաջարկությունները, այդ թվում՝ ժամանակակից մեթոդներով Սևանա լճի մաքրման ենթակա տարածքների ուսումնասիրության, քարտեզագրման և գնահատման աշխատանքների իրականացման մասով ևս հաստավել են։
Ըստ Նախանական գնահատման  «Սևան» ազգային պարկ» ՊՈԱԿ-ի կողմից աշխատանքների իրականացման և վերոնշյալ տեխնիկական միջոցների սպասարկման ապահովման  հետագա տարիների ծախսերը կկազմեն տարեկան մոտ 85,0 մլն դրամ, որը նախատեսվում է իրականացնել ՀՀ պետական բյուջեից  «Սևան» ազգային պարկ» ՊՈԱԿ-ի պահպանման ծախսերի շրջանակներում։







· Հաշվի առնելով սույն որոշման նախագծի քննարկման  տևական ժամանակահատվածը, «Սևան» ազգային պարկ» ՊՈԱԿ-ին  Սևանա լճի մաքրման նպատակով ձեռք բերվող տեխնիկական միջոցների սպասարկման ապահովմանը ուղղվող 2021 թվականի 9 ամիսների (հաշվարկը կցվում է) համար հաշվարկված գումարը վերահաշվարկվել է 3 ամսվա  կտրվածքով ՝ 70.801.1 հազ.դրամից նվազեցվելով 25,222.8 հազ.դրամի:
Ի կատարումն վարչապետի 01.06.2021թ. N02/16.10/17702 հանձնարարականի  ներկայացվել է մնացորդային 50445,67 հազ դրամ գումարը նվազեցնելու վերաբերյալ առաջարկություն:
Ըստ Նախանական գնահատման  «Սևան» ազգային պարկ» ՊՈԱԿ-ի կողմից աշխատանքների իրականացման և վերոնշյալ տեխնիկական միջոցների սպասարկման ապահովման  հետագա տարիների ծախսերը կկազմեն տարեկան մոտ 85,0 մլն դրամ, որը նախատեսվում է իրականացնել ՀՀ պետական բյուջեից  «Սևան» ազգային պարկ» ՊՈԱԿ-ի պահպանման ծախսերի շրջանակներում։

	2.	Քանի որ ՀՀ կառավարության պահուստային ֆոնդի օգտագործմամբ վերաբաշխում կիրառվում է այն դեպքում, երբ նախատեսվում է ՀՀ պետական բյուջեով նախատեսված միջոցառումներից գումար հատկացնել նոր միջոցառմանը, առաջարկում ենք Նախագծով առաջարկվող վերաբաշխման շրջանակներում «11002. Սևանա լճի ջրածածկ անտառտնկարկների մաքրում» միջոցառման համար նախատեսված 208,238.5 հազ. դրամ գումարից 132,570.0 հազ. դրամն ուղղել 1155 ծրագրի 32002 նոր միջոցառմանը՝ ՀՀ կառավարության պահուստային ֆոնդի օգտագործմամբ, իսկ 75,668.5 հազ. դրամը՝ ՀՀ 2021թ. պետական բյուջեով նախատեսված 1155 ծրագրի 11004 միջոցառմանը՝ առանց ՀՀ կառավարության պահուստային ֆոնդի օգտագործման:
	Ընդունվել է
Նախագծի համապատասխան հավելվածներում կատարվել են փոփոխություններ, մասնավորապես՝ «11002. Սևանա լճի ջրածածկ անտառտնկարկների մաքրում» միջոցառման համար նախատեսված 208,238.5 հազ. դրամ գումարից 132,570.0 հազ. դրամն ուղղվել է 1155 ծրագրի 32002 նոր միջոցառմանը՝ ՀՀ կառավարության պահուստային ֆոնդի օգտագործմամբ, իսկ  Սևանա լճի մաքրման նպատակով ձեռք բերվող տեխնիկական միջոցների 3 ամիսների սպասարկմանն ուղղվող 25,222.8 (նախորդ որոշման նախագծով 9 ամիսների համար 75,668.5) հազ.դրամը՝ առանց ՀՀ կառավարության պահուստային ֆոնդի օգտագործման:


	2) Վարչապետի աշխատակազմի ֆինանսատնտեսագիտական վարչության առաջարկ 
1) [bookmark: _GoBack]Սահմանված կարգով ներկայացնել առաջարկություն Սևանա լճի մաքրման նպատակով ձեռք բերվող տեխնիկական միջոցների հետագ տնօրինման վերաբերյալ:
	Ընդունվել է
Շրջակա միջավայրի նախարարության կողմից կմշակվի կառավարության  համապատասխան որոշման նախագիծ, ինչով  Սևանա լճի մաքրման նպատակով ձեռք բերվող տեխնիկական միջոցները նվիրատվության կարգով կփոխանցվի «Սևան» ազգային պարկ» ՊՈԱԿ-ին:

